
Terima kasih kepada Saudara Pengacara Majlis,
Pengarah-Pengarah Bahagian
Warga Kerja JSM,

Assalamu’alaikum Warahmatullahi Wabarakaatuh

Salam Sejahtera dan Salam Malaysia MADANI

1. Syukur alhamdulillah, setinggi-tinggi kesyukuran saya rafakkan ke hadrat
Allah SWT kerana dengan rahmat dan inayah-Nya jua, saya dapat
berjumpa dan berkumpul di dalam Perhimpunan Jabatan Standard

Malaysia (JSM) bagi suku tahun ke-2.

2. Alhamdulilah. Kita telah selesai menjalani ibadah puasa, Semoga puasa
kita pada tahun ini diterima dan mendapat rahmat dari Allah SWT supaya

kita dapat meneruskan kehidupan seharian sebagai Khalifah di bumi



Allah SWT ini dan diberi peluang untuk bertemu lagi di Ramadan yang

akan datang Insya-Allah.

. Perginya ramadan digantikan dengan Syawal sebagai tanda
kemenangan kepada umat islam ini kerana Allah SWT telah

menegaskan sebagaimana firman-NYA yang bermaksud;

‘“Dan hendaklah kamu menyempurnakan bilangan puasa
pada Bulan Ramadhan dan hendaklah kamu

bertakbir mengagungkan Allah apabila berhari raya kerana
Allah berikan hidayah kepada mu.”

(Surah Al Bagarah : 185)

. Di kesempatan ini saya ingin mengucapkan Selamat Menyambut Hari
Raya Aidilfitri kepada seluruh warga JSM yang hari ini Allah SWT telah
menyuruh kita menyambutnya dengan penuh kesyukuran dan
kegembiraan. Saya berharap ukhwah yang terjalin antara kita akan
diperkukuhkan lagi dengan limpahan dan kurniaan-NYA. Semoga
syawal ini menjadikan kita hamba Allah SWT yang lebih bertakwa dan

lebih kuat melaksanakan tanggungjawab agama.

Bulan puasa menahan diri
Dari lapar dahaga serta nafsu
Syawal tiba senyum berseri
Ampun maaf dipohon bersatu

. Saya juga ingin merakamkan terima kasih Unit Komunikasi Strategik dan
Kelab Sukan dan Kebajikan atas kerjasama dalam menjayakan Majlis

Perhimpunan JSM Kkali ini,



Tuan / Puan,

TINDAKAN AMERIKA SYARIKAT MENGENAKAN 24 PERATUS TARIF
TIMBAL BALAS (RECIPROCAL TARIFFS) TERHADAP MALAYSIA

6. Pada 2 April 2025, Amerika Syarikat (AS) telah mengumumkan
pengenaan tarif ‘timbal balas’ sebanyak 24% ke atas import dari
Malaysia, sebagai sebahagian daripada langkah lebih luas yang
melibatkan tarif sekurang-kurangnya 10% ke atas semua import, dengan
kadar lebih tinggi bagi negara yang mempunyai lebihan dagangan
dengan AS. Walaupun demikian, terdapat juga pengecualian atau
pengurangan tarif terhadap barangan tertentu, khususnya dalam sektor
utama seperti elektrik dan elektronik (E&E), yang merupakan tulang

belakang eksport Malaysia ke AS.

7. Bagi YB Datuk Seri Tengku Zafrul Abdul Aziz, Menteri Pelaburan,
Perdagangan dan Industri, Kementerian Pelaburan, Perdagangan dan
Industri (MITl) akan menubuhkan satu pasukan petugas khas bagi
mengumpul maklum balas daripada semua pihak berkepentingan.
Pasukan tersebut akan menjalankan kajian impak terhadap sektor-sektor
eksport utama negara ke AS bagi memastikan eksport dan pelaburan

Malaysia tidak terjejas secara serius akibat tindakan unilateral tersebut.

EKSPO DUNIA 2025 OSAKA

8. Kementerian Pelaburan, Perdagangan dan Industri (MITIl) menjadi
Kementerian peneraju bagi Projek Kepentingan
Nasional iaitu Penyertaan Malaysia di Ekspo 2025 Osaka, Kansai

(Ekspo), yang akan berlangsung selama enam (6) bulan mulai 13 April

sehingga 13 Oktober 2025 di Pulau Yumeshima, Osaka Kansai, Jepun.
Oleh itu, Malaysia melalui Sekretariat Malaysia Ekspo Dunia (SMED),
MITI telah melaksanakan gerak kerja bagi menjayakan penyertaan
Malaysia dan telah mensasarkan sekurang-kurangnya untuk menarik 1.5
juta pengunjung ke Pavilion Malaysia di samping meraih jumlah

perdagangan dan pelaburan sebanyak RM13 bilion.

9. Di peringkat JSM, saya dimaklumkan bahawa Encik Mohd Shafig bin
Mohd Zakaria, pegawai Bahagian Akreditasi telah dipilih dan kini sedang
bertugas di Jepun atas tujuan tersebut di atas. Saya berdoa bahawa
beliau dapat menggalas tanggungjawab ini dengan penuh dedikasi untuk

ekspo ini.

PROGRAM MADANI RAKYAT 2025

10. Seperti tahun lepas, Jabatan Perdana Menteri akan meneruskan lagi
Program Madani Rakyat 2025 tahun ini mengikut zon. Program ini
menyediakan pelbagai acara dan perkhidmatan kerajaan ditawarkan
kepada pengunjung sekali gus menjadikan ianya platform terbaik untuk

menyebar luas dasar dan inisiatif yang dibawa oleh Kerajaan Perpaduan.

11. JSM dijangka akan melibatkan dalam kesemua zon PMR ini. Diharapkan
pegawai-pegawai JSM dapat bersedia untuk bertugas pada PMR ini.
Dengan itu, PMR pertama akan diadakan di Tawau, Sabah dari 9 hingga
11 Mei 2025.



PELAKSANAAN KAMPUNG ANGKAT MADANI

12.JSM akan melaksanakan Program Kampung Angkat Madani dalam
tahun ini. Kementerian Kewangan bersetuju dengan pemilihan JSM, MITI
untuk menjadi Kampung Sungai Pial, Kuala Muda, Kedah sebagai
Kampung Angkat Madani dengan penumpuan skop projek seperti
menaiktaraf / membaikpulih Masjid Al-Fatimah, menaiktaraf /
membaikpulih Tabika Kemas, menaiktaraf / membaikpulih jalan-jalan

kampung dan sebagainya.

13. Seperti kita sedia maklum, pelaksanaan projek -projek di Kampung
Angkat Madani hendaklah melibatkan komuniti setempat dan
dilaksanakan secara gotong-royong dan inklusif yang melibatkan
pelbagai jalinan kerjasama antara kementerian / jabatan / agensi, GLC /
GLIC dan pihak swasta. Untuk tujuan ini, sebanyak RM1 juta disediakan
kepada JSM di bawah peruntukan B. 11- Perkhidmatan Am

Perbendaharaan.

PELAKSANAAN SEKOLAH ANGKAT MADANI

14. Susulan kejayaan pelaksanaan Kampung Angkat Madani, YAB Perdana
Menteri menyeru agensi Kkerajaan dan sector swasta untuk
melaksanakan Sekolah Angkat Madani. Syarikat-syarikat berkaitan
kerajaan dan swasta disaran untuk menghulurkan bantuan kewangan
terhadap sekolah-sekolah yang memerlukan, terutamanya sekolah yang

mempunyai fasiliti daif seperti tandas rosak dan sebagainya.



15. Kerajaan menyasarkan 500 buah sekolah dijadikan sekolah angkat oleh
syarikat korporat serta syarikat berkaitan kerajaan (GLC). sasaran
tersebut ditetapkan oleh Perdana Menteri Datuk Seri Anwar lbrahim

ketika mempengerusikan Mesyuarat Kabinet pada 12 Mac 2025.

PROGRAM-PROGRAM JSM JANUARI HINGGA MAC 2025

Tuan / Puan,

PROGRAM SEMARAK RAMADAN

16. Pada 17 Mac 2025 - JSM telah menganjurkan Program Semarak
Ramadan 1446H di Dewan Menara Cyber Axis, Cyberjaya dengan
pengisian program seperti Bacaan Yasin, Tadarus Al-Quran, Khatam Al-
Quran, Tazkirah Ramadan bersama Ustaz Syamsul Debat dan Pn. Effa

Anuar, Majlis Berbuka Puasa dan Solat Tarawih.

PROGRAM SATU PEMIMPIN SATU KAMPUNG (SANTUNI MADANI)

17. Pada 22 Februari 2025 - JSM di bawah Program Satu Pemimpin Satu
Kampung (Santuni MADANI) telah menganjurkan bacaan yasin dan doa
selamat; sumbangan kepada pelajar Tahfiz An-Nur; sumbangan kepada
anak Tabika Kemas Kampung Sungai Pial dan sumbangan bakul
makanan sempena bulan Ramadan kepada penduduk Kampung Sungai
Pial, Merbok, Kedah. Kementerian Kewangan telah bersetuju dengan
cadangan JSM untuk menjadikan Kampung Sungai Pial sebagai
Kampung Angkat MADANI.



SEMINAR KESEDARAN MS 2791:2024 GOOD ANIMAL HUSBANDRY
PRACTICE (GAHP) - ORGANIC FARMING SIRI 2

18.

19.

Pada 20 Februari 2025 - JSM telah menganjurkan Seminar Kesedaran
MS 2791:2024 Good Animal Husbandry Practice (GAHP) - Organic
Farming Siri 2 di Hotel Le Meridien Kota Kinabalu, Sabah. MS 2791:2024
adalah dokumen rujukan utama bagi pelaksanaan Skim Pensijilan

Organik Malaysia (myOrganic).

Seminar tersebut telah dihadiri oleh 100 peserta yang terdiri daripada
wakil Kementerian/Agensi, industri, pengusaha ladang dan penternak
bagi memahami keperluan penternakan haiwan organik yang meliputi
aspek sumber ternakan dan makanan; kemudahan dan pengurusan
ladang ternakan; pengurusan kesihatan, penyimpanan produk,
pengangkutan, pengurusan sisa, kawalan makhluk perosak dan

penyimpanan rekod.

SESI LIBAT URUS BERSAMA INDUSTRI KOKO BAGI PEMBANGUNAN
MS 2672 COCOA BEAN - SPECIFICATION

20.

21,

Pada 19 dan 21 Februari 2025 - JSM telah menganjurkan 2 Sesi Libat
Urus bersama Industri Koko bagi Pembangunan MS 2672 Cocoa Bean -
Specification di Hotel Hyatt Centric Kota Kinabalu, Sabah dan Pusat

Penyelidikan Pembangunan Koko Kota Samarahan, Sarawak.

Sesi ini bertujuan untuk mendapatkan pandangan, maklumbalas serta
input daripada pihak industri dalam memastikan pembangunan MS 2672
memenuhi keperluan industri dan amalan terbaik. Sesi panel terdiri
daripada pegawai JSM, Pegawai Lembaga Koko Malaysia (LKM) dan
Wakil Ong Chong Lim Plantation Sdn. Bhd.



KUNJUNGAN HORMAT UNIVERSITI TEKNIOLOGI MALAYSIA

22,

Pada 18 Februari 2025 - JSM telah menerima kunjungan hormat
daripada Prof. Zaharuddin Mohamed, Ketua Kumpulan Penyelidikan
Sistem Kawalan Termaju, Fakulti Kejuruteraan Elektrik, Universiti
Teknologi Malaysia (UTM). Kunjungan hormat ini bertujuan untuk
memahami aktiviti standardisasi dan membincangkan potensi
penglibatan pakar-pakar UTM dalam aktiviti pembangunan standard

khususnya dalam bidang robotik.

SESI LIBAT URUS MENGENAI TECHNICAL BARRIERS TO TRADE (TBT)
BERSAMA PIHAK PENGAWAL SELIA DAN INDUSTRI SARAWAK

23.

Pada 20 - 21 Januari 2025 - Jabatan Standard Malaysia (JSM) telah
menganjurkan Sesi Libat Urus Mengenai Technical Barriers to Trade
(TBT) Bersama Pihak Pengawal Selia dan Industri Sarawak di Hotel
Hilton, Kuching, Sarawak bagi memberi pendedahan kepada peserta
berkaitan dengan fungsi JSM serta kepentingan standard dan

pematuhan dalam menangani isu-isu TBT.

PROGRAM PERKONGSIAN BERKENAAN MS KELULUT

24,

Pada 15 Januari 2025, Jabatan Standard Malaysia (JSM) dengan
kerjasama Sekolah Kebangsaan Weston, Gabungan Persatuan
Usahawan Kelulut Malaysia (GPUKM) dan Unipeq UKM telah
menganjurkan Program Perkongsian berkenaan MS Kelulut kepada
pelajar Sekolah Kebangsaan Weston dan Sesi Konsultasi Umum Draf
Semakan Semula MS 2683 di Beaufort, Sabah.



25. 50 murid tahun 4, 5 & 6 Sekolah Kebangsaan Weston telah hadir bagi
mendapatkan pendedahan mengenai MS dan kepentingan kelulut
kepada ekosistem. Sesi Konsultasi pula adalah bagi mendapatkan
maklum balas daripada pihak-pihak berkepentingan industri kelulut

setempat.

BUKU LAPORAN TAHUNAN JABATAN STANDARD MALAYSIA TAHUN
2024

26. Menyentuh Buku Laporan Tahunan JSM, saya difahamkan UKS sedang
bertungkus-lumus untuk menyiapkan buku ini. Buku ini dijangka siap
dalam bulan Mei 2025. Seperti kelaziman, buku ini akan diedarkan
secara fizikal dan digital. Softcopy buku tersebut akan dimuat naik ke

portal JSM untuk bacaan umum.

27. Buku laporan ini penting kerana ia merekodkan dan menyerlahkan
pencapaian dan kemajuan JSM untuk mencapai visi dan misi jabatan,
dan langkah yang telah kami ambil untuk menghayati nilai-nilai jabatan
bagi menyampaikan standard dan strategi akreditasi kepada pihak

berkepentingan dalam tahun 2024.

28. Di sini, saya ingin mengambil kesempatan ini untuk mengucapkan
syabas dan terima kasih kepada semua warga JSM yang telah berjaya
melaksanakan tugasan yang telah diamanahkan dengan cemerlang
dalam tahun 2024.



Tuan / Puan,

PENUTUP

29.

30.

31.

32.

Sebelum mengakhiri ucapan pada pagi ini, saya berharap majlis pada
pagi ini akan memberi peluang kepada semua warga JSM dan dif-dif
jemputan untuk merapatkan silaturrahim sambil menikmati juadah yang

disediakan.

Secara tidak langsung, ia dapat mewujudkan semangat kekeluargaan
dan mengukuhkan perpaduan sesama kita. la juga memberi kesempatan
kepada kita untuk saling bermaaf-maafan dan juga mengukuhkan lagi

persahabatan yang sedia terjalin.

semua perselisihan dan persengketaan, seterusnya mengukuhkan

kerjasama diantara individu dan jabatan.

Dengan itu, saya sekali lagi mengambil kesempatan ini untuk
mengucapkan Selamat Hari Raya Aidilfitri, maaf zahir dan batin kepada

seluruh warga JSM dan juga hadirin sekalian.

Bunga api meletup di awan
Cahaya terang warnanya indah
Salah silap harap dimaafkan
Semoga Syawal membawa berkah.

Ketupat pulut dianyam rapi
Rendang daging enak sekali
Hari Raya datang berseri
Juadah sedap menjamu kami.

Sekian, wabillahi  taufik  wal hidayah

warahmatullahiwabarakatuh.

Terima kasih.

Disediakan oleh:
Unit Komunikasi Strategik
Jabatan Standard Malaysia

Tarikh: 17 April 2025

